
Na osnovu člana 10. stav 2. Zakona o Budžetu institucija Bosne i Hercegovine i međunarodnih obaveza Bosne i Hercegovine za 2023. godinu („Službeni glasnik BiH“ broj: 22/23), strateškog cilja 2. Prevencija - Strategije suprostavljanja trgovini ljudima u Bosni i Hercegovini 2020-2023, Programa obilježavanja značajnih datuma iz oblasti ljudskih prava u Bosni i Hercegovini, te u skladu sa Instrukcijom o postupanju prilikom izbora jedne ili više nevladinih organizacija kojim se dodjeljuju sredstva za grant „Obilježavanje 18. oktobra, Evropskog dana borbe protiv trgovine ljudima”, broj: 05-14-1-3162/23 od 28.04.2023. godine koju je donio Ministar bezbjednosti Bosne i Hercegovine, Ministarstvo bezbjednosti Bosne i Hercegovine raspisuje:
JAVNI POZIV
za izbor jedne ili više nevladinih organizacija kojim se dodjeljuju sredstva za grant „Obilježavanje 18. oktobra, Evropskog dana borbe protiv trgovine ljudima”
Pozivaju se sve partnerske nevladnine organizacije iz Bosne i Hercegovine da dostave projektne prijedloge koji se odnose na obilježavanje 18. oktobra, Evropskog dana borbe protiv trgovine ljudima, na temu: 
“PODIZANJE SVIJESTI JAVNOSTI O TRGOVINI LJUDIMA U MIGRACIONIM TOKOVIMA”
Svakodnevno se susrećemo sa informacijama o pojavi najnovijih trendova trgovine ljudima povezanih sa masovnim migracionim tokovima i lancima krijumčarenja migranata preko teritorije Bosne i Hercegovine, posebno sa ranjivim grupama u migracijama poput maloljetnika bez pratnje. Trgovina ljudima i iskorištavanje ranjivosti migranata su jedni od najvećih problema među tom populacijom, te broj žrtava koje su formalno identifikovane u Bosni i Hercegovini kada je u pitanju migrantska populacija dalje ostaje izuzetno nizak. Upravo ovakvo stanje postavilo je nove izazove i pred organe vlasti Bosne i Hercegovine i nevladine organizacije koje su zadužene za pružanje pomoći i zaštitu žrtava trgovine ljudima i svjedoka žrtava trgovine ljudima. 

Aktivnosti obilježavanja 18. oktobra, Evropskog dana borbe protiv trgovine ljudima, ove godine će se održati se na tri lokacije u Bosni i Hercegovini i to u: Sarajevu, Bihaću i Bijeljini.
Za obilježavanje 18. oktobra, Evropskog dana borbe protiv trgovine ljudima, Ministarstvo bezbjednosti je iz svog budžeta izdvoilo sredstva u iznosu od 10.000,00 KM. Navedeni iznos sredstava Ministarstvo bezbjednosti je planiralo da ove godine dodjeli nevladinim  organizacijama (jednoj ili više njih) za obilježavanje ovog datuma.
Nevladine organizacije koje podnose prijavu na Javni poziv su obavezne dostaviti sljedeću dokumentaciju:

1. Popunjen i potpisan prijavni obrazac ovjeren pečatom podnositelja prijave. Prijavni obrazac se može preuzeti na web stranici Ministarstva bezbjednosti Bosne i Hercegovine: www.msb.gov.ba u dijelu – Borba protiv trgovine ljudima;

2. Ovjerenu kopiju rješenja o upisu NVO - a u registar i ovjerenu kopiju statuta NVO - a;

3. Uvjerenje/ potvrda o poreskoj registraciji.
Prijavni obrazac sa potrebnom dokumentacijom se dostavlja u zatvorenoj koverti sa naznakom “NE OTVARATI“ isključivo preporučeno putem pošte na adresu: 

Ministarstvo bezbjednosti Bosne i Hercegovine
za Javni poziv “Obilježavanje 18. oktobra, Evropskog dana borbe protiv trgovine ljudima” za 2023. godinu 

Trg BiH br. 1
71 000 Sarajevo

Rok za dostavu prijava je 15 dana od objavljivanja Javnog poziva na web stranici Ministarstva bezbjednosti BiH ili do 09.06.2023. godine.
Komisija za razmatranje prijavnih obrazaca pristiglih na osnovu Javnog poziva za izbor jedne ili više nevladinih organizacija kojim se dodjeljuju sredstva za grant „Obilježavanje 18. oktobra, Evropskog dana borbe protiv trgovine ljudima” zadržava pravo da putem Ministarstva bezbjednosti Bosne i Hercegovine provjeri tačnost podataka navedenih u prijavi.
Nepotpune i neblagovremene prijave neće se razmatrati.

